
2020-imi pisarneq malillugu ataatsimiinnerit pingajuannit imaqarniliaq 

Piffissaq sumiiffillu 3. september 2020, nal. 9.00-12.00 online/NiNuuk  

Peqataasut Karsten Lyberth-Klausen (KK), Henrik Sørensen (HS), Susanne Christensen (SuC), 

Christel Lund Bøjler (CLB), Henrik Nielsen (HN), Peter Rømer (PR), Dagmar 

Joensen (DAJO) kiisalu Hanne Sparholt Jørgensen (HJ) 

Peqataasinnaanatik 

nalunaartut 

Simon Christiansen (SiC), Dorthe Bidstrup (DB), Peter Magnussen (PM),  

Ataatsimiinnermi 

aqutsisoq 

Henrik Sørensen 

Imaqarniliortoq Ole Østergaard Poulsen 

 

1. Ataatsimiinnerup ingerlanneqarnera 

 a. Ullormut oqaluuserisassat akuerineqarneri 

 

Inassuteqaat: Ullormut oqaluuserisassat akuerineqassapput 

Oqaaseqaateqanngilaq. 

 

Ullormut oqaluuserisassat akuerineqarput. 

 

2. Ataatsimiinnermit kingullermit qaqilertuineq 

 a. (Oqaatsitigut ilisimatitsissut) 

 

Inassuteqaat: Killiffik tusaatissatut tiguneqassaaq. 

HN: Aqutsisut nalunaarutaannut tunngatillugu. Ukiup affaa aallartisimalertorli 

sanaartornerit aallunneqarsimapput taakkunanilu ikuallassinnaanissamut atatillugu 

akuersissuteqaatit ajornartorsiutaangaatsiarsimallutik. Ilinniartut inaat akuersissutip 

amigaatigineqarnera pillugu matoqqatinneqarpoq. Piumasaqaatit 

aaqqiissuteqarfigineqarnissaat assersuutigalugu ikuallannerani matut pinissaannut 

piffissaasoq peqqutaalluni (BD30) ajornakusoorpoq. Siunnersuisut kiisalu pisortat ataanni 

aalajangiisussaatitaasut isumaqatigiinngillat. Taamaakkaluartoq naggataatigut 

oqartussaasut/kommune inaarutaasumik aalajangiisussaatitaapput. Taassumalu saniatigut 

ajornartorsiutaasoq – kina akiliissava? Naalakkersuisut piumanngippata, taava akiligassaq 

uagutsinnut (atuarfimmut) tussaaq. Soorunalumi ikuallannissamut tunngatillugu 

sillimaniarnermut piareersimanissaa pingaaruteqarpoq.  

Ilinniartut inaat ammasut taamaattumik ajorluinnartumik inissisimapput. Tamanna 

peqqutigalugu maanna inissisimavipput tunngavigalugu Majoriamut avataaniit ilinniariat 

inississinnaanissaat neqeroorutigisinnaanngilarput.  

Maanna ilaqutariinnut ilinniartunut inissiat sanaartorneqarput. Sulisunut ineqarfiit 

pissarsiassaalersissapput. 

 

Maanna 90 sinnerlugit 1. g-iuteqarpugut ukiuni arlalinni siullerpaamik. Amerlanerpaartaat 

qarasaasiamik angallattakkamik attarsissammata tamanna pillugu 

ajornartorsiuteqangaatsiarpugut.  

KK: Atuarfimmi ilinniartunut qarasaasianik angallattakkanik attartortitsisinnaanissamut 

ajornartorsiuteqarnerput pillugu Naalakkersuisoqarfik ilisimatittariaqanngiliuk?  

HN: Taamaappoq. 

CLB: Aqutsisut nalunaarutaasa avataatigut soqanngilaq. 

 

Ilisimatitsissut tusaatissatut tiguneqarpoq. 

 

 Ilisimatitsissutit 

 a. Siulittaasoq 

 

BA-mut inatsisilerituut misissueqqissaarnerat pillugu killiffik 

KK: Inatsisilerituut misissuinerat tigusimavarput. Tusagassiorfinnit arlalinnit 

saaffiginnittoqartarsimavoq. Inerniliunneqarpoq atuarfiuk Naalakkersuisoqarfiullu 

tungaanniit kukkusoqarsimasoq. Suliaq iliuuseqarfigineqaqqinngilaq.  

CLB: Qujanartumik atuarfimmi ineriartornerup ingerlarnganik unitsitsisimanngilaq, 

tamannalu aamma pitsaasuuvoq. Assersuutigalugu erhvervsakademimi 

ataatsimiititaliarsuaq akuersissutigineqarsimavoq.  

Branche-atuarfiit kiisalu aamma siulersuisuni ilaasortat septemberimi Naalakkersuisut 

peqatigalugit ataatsimiissapput. Ullormut oqaluuserisassat ilaatigut suleqatigiinnermi 

attaveqaqatigiinnermilu periutsinut tunngassuteqassapput, assersuutigalugu kikkut 

kikkunnik attaveqaqateqassanersut.  

 

Siulersuisut suliaq tusaatissatut tiguaat siuinissamilu Naalakkersuisut peqatigalugit 

attaveqatigiinnerup allakkatigut uppernarsaateqartarnissaa qulakkeerneqassaaq.  

 

HN: Aasaanerani atuanngiffeqarneq sioqqullugu Naalakkersuisoqarfimmi atorfilittamit 

uannut atuarfiullu pisortaanut toqqaannartumik saaffiginninneq pisarsimavoq. Atorfilittat 

taassuma kiisalu aamma atorfilittat assinganik atorfillit suna pisinnaatitaaffigaat?  

HS: Eqqarsarpunga, Naalakkersuisoqarfiup atuarfimmik suleqateqarnera 

aallunneqarnerusariaqartoq. Suliamut tunngatillugu inerniliussarput: Siulersuisut 

Naalakkersuisoqarfiullu akornanni suleqatigiinneq kipiluttunarsisimasoq.  

 

Atuarfiup aqutsisua siulersuisut ataatsimiinnissaannut tullermut ilisimatitsissummik 

sanassaaq.  

b. Sulisut sinniisaat 

DAJO: AU erhvervsøkonomimi ilinniarnermi fagip ineriartortinneqarnissaa 

sulissutigerusupparput. Ilinniartut arlaliusimapput, fagimilu tassani misilitseqqinnerit 

ingerlanneqarsimallutik. Ileqqoq tamanna mumisikkusupparput. Ilinniartitsisut nutaat 

marluk tamanna pillugu maanna suliaqarput.  

Atuarfiup pisortartaarsimanerput pitsannguuteqartorujussuuvoq, matumani taassuma 

ulluinnarni pisariaqartinneqartut aalajangiiffigisinnaammagit.  

 

PR: TNI-imi ilinniartitsisunik nutaanik peqalersimavugut, taakkualu aamma 

isertilluarneqassapput. Taassuma saniatigut GUX-imi ilinniartitsisut pissarsiarinissaat 

ajornakusoornerujuaannarpoq. Taamaakkaluartoq ukioq manna iluatsilluarpasippoq. 

Ajornartorsiuteqarsimanngvipporlu.  

 

c. Ilinniartut aallartitaat 

Ulloq manna tikillugu suli ilinniartut sinniisaannik toqqaasoqarsimanngilaq 

 

4. Aqutsisunit nalunaarutit aningaasatigullu killiffiit  

 a. 2020 ukiup affaanut siullermut aqutsisut nalunaarutaasa kiisalu aamma 

aningaasartuutissat missingersorneqarnerisa akuerineqarneri 

 

CAK-imut 2020-mi ukiut affaanut siullermut aqutsisut nalunaarutaat kiisalu aamma 

aningaasartuutissat missingersorneqarneranut killiffiit 

 

Ilanngussaq 4.a.1. Inassuteqaammut nalunaarut 

Ilanngussaq 4.a.2. CAK-imut 2020-mi ukiut affaanut siullermut aqutsisut nalunaarutaat 

kiisalu aamma aningaasartuutissat missingersorneqarneranut killiffiit 

 

 

Inassuteqaat: 2020-mi ukiut affaanut siullermut aqutsisut nalunaarutaat kiisalu aamma 

aningaasartuutissat missingersorneqarneranut killiffiit 

 

HN: Ataatsimiinnerup aallartinnerani oqaluttuallatsiarsimavunga. Taamaakkarluartoq 

allaffimmi aqutsisutta sivittajaamik napparsimasimanera ajornartorsiutigisimavarput. 

Aningaasaqarnikkut aqutsinermi systemitigut kipiluttunartorsiorpugut, tamannalu 

napparsimasimaneranit tunngaveqarpoq. Sulisut allat naatsorsuuserisutut sulipput 

suliassallu taakku aallussinnaananikkit. Qaammatini pingasuni-arfinilinni 

peqqitsinniarnissaa naatsorsuutaavoq.  

 

Ilinniartut inaanni pisortat marluk tamarmik maajimi soraarsimapput. Tamanna pillugu 

kingorna allamik atorfinitsitsisimavugut suliassanik ingerlatsisussamik. Maanna atorfinni 

nutaanik atorfinitsitsisoqarsimavoq, kingullerlu aggustusip qeqqani aallartissimalluni. 

 

Aningaasaqarnerup tungaatigut unamminartorsiorpugut. Suliassaqarfimmi tassani 

ikiortissanik atorfinitsitsissaanga. 

SuC: Soorlu tunngaviusumik aningaasaliissutit annertuut amigaataasut? 

HN: Aningaasaliissutit suli ikineqarsimanngillat. 

CLB: Toqqammaviusumik aningaasaliissutit ooriunngillat, taakkuli nalingi 

atorneqarsinnaanerinut pisinnaatitsissut. 

HN: Taakku misissussavakka (aningaasartuutigisinnaasanut missingersuutit killiffii), 

taamaasilluni atuarfiit tamarmik takussutissaq malillugu assigiinnerulissammata. 

Deloitte – suliaq sivisuvoq. Naalakkersuisoq piareersimaffiginngisaat aporfigisimavagut, 

taamaammallu aggustusip qeqqani apeqqutit kingulliit pillugit saaffiginnissutisimalluta. 

Tamanna pillugu suliaq sivittajaamik ingerlasimavoq, piffiit ilaanni kittaartumik 

ingerlasimalluni. Deloittemit aamma apeqquteqaatit allaffimmiumut napparsimalluni 

sulinngiffeqartumut nassiunneqarsimapput, taakkualu aatsaat kingusinnerusukkut 

pissarsiarisimavagut. 

SuC: Ikiuiniarnerup killeqartup qanoq iliuuseqarfiginissaa eqqarsaatersuuteqarfigaajuk? 

HN: Maannakkoqqissaaq Deloitte-uvoq uannut ikiuisoq. Aningaaserisutaarnikuuvugut 

nutaamik eqqartukkatsitut atorfimmi qaffatsinneqarsinnaasoq. 

HJ: Mailit tigussaanngitsut/takuneqarsinnaanngitsut qanoq iliuuseqarfiginiarpat? 

HN: Naliginnaasumik mailit taamaattut uanga aamma suliarisarpakka. 

 

HJ: Aalajangersimasumik ataavartitsineq. Ilinniartut illuat. Ataavartitsiniarnermut suliniutit 

suut pigaasigit? Susassaqarfik pillugu kisitsisinik takussutissaateqarpisi? 

HN: Kisitsisit atorlugit naatsorsuusiat atorpagut uniinnartartullu oqaloqatiginissaat aamma 

ingerlattarlutigit. Eqqartorsimavarput ilinniartut inaanni ilinniartitsisunik 

attavigisaqartarsinnaaneq eqquteqqinniarlutigu. GUX-imi ilinniartitsisunik U18-inik 

isumaginnittussanik toqqaasimavoq Stinus-ilu aamma EUD-mi U18-inut flex-mi aammalu 

basisi-imi assinganik iliuuseqarsimalluni. 

Ilinniakkerinermi isersimaartarfimmik ilinniartut illuanni pilersitsinermi ilinniartunut allatut 

aamma tunisivoq. Atuarfimmiittarpummi ulloq naallugu, coronallu takkutinngitsiarnerata 

tungaanut tamanna ingerlalluarsimavoq. 

DAJO: Suliat pillugit ajornartorsiuteqarnikkut uniinnartarneq eqqartorparput, kiisalu 

aamma nuannarinninnginneq pillugu uniinnartarneq aamma eqqartorlutigu. 

Naliginnaasumik sulianut tunngatillugu uniinnartarneq fagini aningaasalerinermut 

tunngasunik pikkajuttarpoq. 

Ilinniartunut siunnersuisugut suliat tungaannaasigut ilinniartunik suleqateqassallutik 

misilittagaqarluarput. 

HJ: Ilinniartut illuat sumut killippa? 

HN: Matoqqavoq ilinniartitsinermullu atorneqarluni. Eqaarsaarnermi timersornermilu 

ilinniartitsisugut angalanernik pilersaarusiorput il.il. Maanna ilinniartut 

akuleruppallaannginnissaat aallupparput. 

PR: Ilinniartut ilinniarnikkut pikkunartorsiortut ataasiakkaatut immikkut 

ikiorluarneqarnerusarneri misilittagaqarfigilluarpakka. 

 

 b. CAK-imut Ingerlatsinermi naatsorsuutit kiisalu aamma kukkunersiuinermi 

allattorsimaffikkut nalunaarsorfiit 2019-imut akuerineqarneri 

 

Ilanngussaq 4.b.1. Inassuteqaammut nalunaarut 

Ilanngussaq 4.b.2. Aqutsisut nalunaarutaat 

Ilanngussaq 4.b.3. 2019 Ingerlatsinermi naatsorsuussat 

Ilanngussaq 4.b.4. Kukkunersiuinermi allattorsimaffikkut nalunaarsorfiit 2019-imoortut 

 

Inassuteqaat: Kukkunersiuinermi allattorsimaffikkut nalunaarsorfiit 2019-imoortut 

akuerineqarlutillu atsiorneqassapput 

CLB: Deloitte elektroniskimik atsiornerni aallersinnaavoq. Taassuma saniatigut KK-p 

atsiugassaa nalunaarusiaq ataasiinnaavoq. Atuarfinnit marlunnit tamanit Deloitte 

siulersunut ilaasortanut nassiussissaaq.  

HS: Atsiugassat (Deloittemit elektroniskimik atsiorneqarnissaannut nassiunneqartussat) 

utaqqivagut. 

 

Ingerlatsinermi naatsorsuutit aammalu kukkunersiusinermi allattorsimaffikkut 

nalunaarsorfiit 2019-imeersut akuerineqarput. 

 

 c. 2020-imi ukiup affaanut siullermut aqutsisut nalunaarutaat kiisalu aamma 

aningaasartuutit missingersuusiornerisa killiffiisa akuerineqarneri 

 

NiNuuk-imut 2020-imi ukiup affaanut aqutsisut nalunaarutaat aningaasartuutillu 

missingersornerisa killiffii 

 

Ilanngussaq 4.c.1. Inassuteqaammut nalunaarut 

Ilanngussaq 4.c.2. NiNuuk-imut 2020-imi ukiup affaanut siullermut aqutsisut nalunaarutaat 

aammalu aningaasartuutissanut missingersuutit killiffii 

Ilanngussaq 4.c.3. 2019-imut inaarutaasumik killiffissiuineq 

Inassuteqaat: 2020-imi ukiup affaanut siullermut aqutsisut nalunaarutaat aammalu 

aningaasartuutinut missingersuutit killiffii, kiisalu aamma 2019-imi inaarutaasumik 

killiffissiuineq 

Aqutsisut nalunaarutaannut tunngatillugu. Suliffeqarfiup aaqqissuussaanerini ilusilersuineq 

allannguuteqartinneqarsimavoq, matumani ilinniarfimmi pisortaanermik 

atorfinitsitsisoqarsimalluni sisamanut atuarfiup pisortaanut assigiimmik atorfilinnut 

taarsiullugu. Suliffeqarfiup aaqqissuussaaneranut iluseq Teams-imut ilineqarsimavoq. 

 

Anignaasaqarnikkut missingersuutit malinneqarneri ersaripput Ukiumut siulianut 

kisitsisitigut imaaliallaannaq sanilliunneqarsinnaanngilaq, matumani kontomut 

pilersaarusiat aaqqissorneqarneri allaanerugamik. Taamaakkaluartoq ataatsimut isigalugu 

kisitsisit pitsaasumik inissisimapput. 

 

LAK-ili ajornartorsiorfiuvoq. Isertitat appasingaatsiarput suliniutillu ukiamut 

ingerlanneqartussat ikinneerarsuullutik. Ilinniakkat ilaat annikillisarneqarput, ilaatigullu 

ilinniartitsinerit onlinemik ingerlanneqartussanngorlugit. Aningaasaqarneq 

ajorpianngitsumik inissisimavoq, matumani Majoriami ilinniakkat 

ineriartortinneqarnissaannut aningaasaliissutit tiguneqarsimammata. 

 

Covid-19 nalunaarusiaq naapertorlugu Majoriami ilinniakkap ingerlanneqarnissaata 

killiffilersorneqarnissaa siulersuisunit aalajangerneqarpoq. 

 

 d. NiNuuk-imut 2019-imi ingerlatsinermut naatsorsuutit kiisalu aamma kukkunersiuinermi 

allattukkanut nalunaarsorfiit akuerineqarneri 

 

Ilanngussaq 4.d.1. Inassuteqaammut nalunaarut 

Ilanngussaq 4.d.2. Aqutsisut nalunaarutaat 

Ilanngussaq 4.d.3. Ingerlatsinermut naatsorsuutit 2019 

Ilanngussaq 4.d.4. Kukkunersiuinermi allattorsimaffittut nalunaarsorfiit 2019 

 

Inassuteqaat: Ingerlatsinermut naatsorsuutit kiisalu aamma kukkunersiuinermi 

allattukkanut nalunaarsorfiit 2019-imoortut akuerineqarlutillu atsiorneqassapput 

CLB-imit ilisimatitsissutigineqarpoq kinguartitsissutit maanna inissinneqarsimalertut kiisalu 

aamma missingersuutit naapertuutipajaarlutik. LAK-ip isertitai LAK-ip pikkorissaanermut 

pilersaarusiaa naapertorlugit pitsaapput, taamaakkaluartorli naatsorsuinikkut 

naapertuunnatit. Tamanna ajoraluartumik allanngortinneqarsinnaanngilaq, matumani 

akiligassanut ingerlanneqartussat qangali matussuserneqareersimammata. 2019-imi 

ataatsimut isigalugu ukiumut inaarutaasumik nalunaarutit ajunngillat. 

 

KK: Ataatsimut inerniliussaq naapertuutipajaarpoq. 

CLB: Ajunngilaq, aamma ukioq kingulleq aningaasaliissuteqaalunnikuuvugut, maannalu 

kinguartitat annikinneruneri aamma naapertuupput. 

HJ: Nuannaarutigaara taassumunnga tunngatillugu siulersuisunut ilaasortat ilaasa tamanna 

paasisimasaqarluarfigimmagu. 

CLB: 2020-imut kisitsisit eqqortut kissaatigisallugu takusinnaaleqqittussaassavagut. 

CLB: Kukkunersiuinermut nalunaarummut atatillugit Deloittemit LAK-imi pikkorissaanerit 

sukumiinerusumik killiffissiorneqarneri piumasarineqarput. Aningaasaqarnikkut systemip 

suliniutigineqarnerani aqutsinermut systimilersuinermut isertaatiliinikkut 

periarfissanngortinneqarsinnaanissaa naatsorsuutigineqarpoq. Aningaasartuutit 

missingersornerinut killiffilersuinermut periarfissat pitsanngorsarnissaannut tamanna 

ammaassissaaq, kiisalu aamma pikkorissaanermut missingersuutit 

nalunaarsorneqartarnerisa digitalimik ingerlanneqarsinnaanissaannut periarfissiissalluni. 

 

2019-imut Ingerlatsinermi naatsorsuutit kiisalu aamma kukkunersiuinermi allattuiffit 

nalunaarsuutitut akuerineqarput. 

 

5. Ilisimatitsissutit 

 a. Ilinniartunut suliareqqitassanngortitsisinnaanermut Naalakkersuisoqarfiup nutaamik 

oqaasertaliineranut atatillugu ilisimatitsissut 

 

(Oqaatsitigut ilisimatitsissut) 

 

Inassuteqaat: Ilisimatitsissut tusaatissatut tiguneqarpoq 

CLB: Aningaasaqarnikkut ilinniarnermut tunngatillugu ilinniarnermut aaqqissuussaq nutaaq 

nassiussimavarput, taassumalu kingorna Naalakkersuisoqarfimmiit takisuumik mailimik 

tigusaqarsimavugut, matumani ilinniartut akuerineqartarnerannut suliamut tunngasumik 

kiisalu aamma qinnuteqartut Naalakkersuisoqarfimmut 

naammagittaalliorsinnaatitaanerannut tunngasumik. Atuarfinni tamani aalajangiussat 

Naalakkersuisoqarfimmut naammagittaalliutigineqarsinnaassapput. Tamanna 

siusinnerusukkut oqaasertalerneqarsimanngilaq. Ataatsimut isumasioqatigiiffik taassuma 

kingorna Naalakkersuisoqarfimmut saaffiginnissimavoq, matumani ataatsimoorussamik 

pisortatigoortumik nalunaarutigineqarsimanngimmat sulianullu tunngatillugu 

aalajangiussat siulersuisuniinnerit tunngavigalugu. Inatsimmit immikkoortut ilaat 

tamatuminnga akerliluusumik allaqqammat suleqatigiiaat suliamik isumaginnittut 

unitsinneqarsimapput. 

 

Oqaasertaliineq tamanna attatiinnarneqassappat ilinniarnermut aaqqissuussami 

annertuumik allanngortiterisoqartariaqassaaq, ilinniarnermut pilersaarusiat, 

akuerisaanermi ilinniariarnissamut allakkatigut aggersaanerit allarpassuillu, aammattaarlu 

siulersuisut isummersoqatigiivisa akisussaaffiisalu annikillisarneqarnerattut 

isigineqarsinnaalluni. Naalakkersuisoqarfimmut siulersuisunut atuarfinnullu allakkatigut 

ilisimatitsisoqarnissaanik noqqaassuteqartoqarsimavoq, matumani aalajangiussat sorliit 

sulianut tunngassuteqarneri sukumiisumik erseqqissaqquneqarlutik. Sinaakkutit 

ersarilluinnaqqissaartariaqarput, taamaasilluta qanoq qisuariaateqarnissarput 

suleriuseqarnissarpullu ilisimanerorusullugu. 

 

Ilisimatitsissut tusaatissatut tiguneqarpoq. 

 

 b. EA/GBS-suleqatigiiaat pillugit ilisimatitsissut 

 

(Oqaatsitigut ilisimatitsissut) 

 

Inassuteqaat: Ilisimatitsissut tusaatissatut tiguneqarpoq 

CLB: Naalakkersuisut suliamut nassuiaat atsiorsimavaa kiisalu aamma KK uangalu 21. 

septemberi ataatsimiinnissamut aggersarneqarsimalluta. 

 

Ilisimatitsissut tusaatissatut tiguneqarpoq. 

 c. BA ilinniarnerit pillugit §37 naapertorlugu apeqqutinut ilisimatitsissut 

 

(Oqaatsitigut ilisimatitsissut) 

 

Inassuteqaat: Ilisimatitsissut tusaatissatut tiguneqassaaq 

Siulittaasup nalunaarutaata ingerlanneqarnerani immikkoortoq taamaatinneqarppoq. 

 

Ilisimatitsissut tusaatissatut tiguneqarpoq. 

 

 d. Naalakkersuisuni Aningaasaqarnikkut aqutsinermi systemi pillugu killiffik 

 

Piviusunngorsaanerup 1. oktober 2019 aallartittut killiffia 

 

Inassuteqaat: Ilisimatitsissut tusaatissatut tiguneqassaaq 

CLB: Qitiusoqarfimmit nalunaarutigineqarsimavoq aningaasaqarnikkut systemi maanna 

ingerlanneqalereersimasoq, taamaakkaluartorli ataavartumik aaqqiissutit systemimillu 

nalimmassaanerit ingerlanneqassallutik. Missingersuutit killiffilersorneqarneri 2020-imit 

naapertuutissangatinneqarput.  

 

Ilisimatitsissut tusaatissatut tiguneqarpoq. 

 

 e.  NiNuuk-imi Cak-imilu 2021-2025 inerniliinermi isumaqatigiissutit killiffii 

 

(Oqaatsitigut ilisimatitsissut) 

 

Inassuteqaat: Ilisimatitsissut tusaatissatut tiguneqassaaq 

CLB: Ataatsimiinnermi kingullermi eqqartorparput missingersuut Naalakkersuisoqarfimmut 

nassiunneqarsimasoq. Atuarfinni Naalakkersuisoqarfik peqatigalugu ataatsimiinnerit 

ingerlanneqarsimapput, taamaakkaluartoq annerusumik 

Naalakkersuisoqarfimminngaanniit tunniussisoqarsimanngilaq isumaqatigiissutillu suli 

atsiorneqarsimanatik. 

 

Ilisimatitsissut tusaatissatut tiguneqarpoq. 

 

 f.  MerX-ilinniarnernut, Akademimik ilinniagaqarnernut (AU) kiisalu aamma AU IT-tek-mut 

aaqqissuusseqqinnermi akuerisaanermi allagataatit killiffi 

 

(Oqaatsitigut ilisimatitsissut) 

 

Inassuteqaat: Ilisimatitsissut tusaatissatut tiguneqassaaq 

CLB: Siulersuisunit juuli qaammat aallartisimalaarnerani akuersissuteqaateqarnermut 

annertuumik ingerlatsisoqarsimavoq. Taakkua tamarmik Naalakkersuisoqarfimmut 

piffissarititaasoq naapertorlugu nassiunneqarsimapput taamaattorlu suli 

akissutisisoqarsimanani. 

 

Ataasimut isumalioqatigiiffiup suliassaqarfiani aalajangerneqarsimavoq inatsit 

naapertorlugu Inuussutissarsiornikkut ilinniarfinnut kiisalu aamma ingerlaqqinnermi 

ilinniarfinnut (ilinniarnermut pilersaarutit aaqqissuussinerilluunniit) pillugit 

akuersissuteqartoqassasoq, tassani aningaasaqarnermut inatsimmi aningaasaliissutit 

aaneqarsinnaassappata. Ilinniarnermut pilersaarutit Inuussutissarsiornermi ilinniakkant 

inatsit naapertorlugu kukkunersiuinermi Naalakkersuisoqarfimmik akuersissutisisimanissaq 

pisimassaaq. Ilinniarnernut aaqissuussat kukkunersiorneqarneri inatsit naapertorlugu 

ingerlariaqqinnermi ilinniarfiit pillugit Naalakkersuisoqarfik taamaallaat 

tusarniaavigineqassaaq. 

 

Ilisimatitsissut tusaatissatut tiguneqarpoq. 

6. Aalajangiiffigisassat 

 a.  TNI ilinniarnermik nutaalianngorsaaneq 

 

Ilanngussaq 6.a.1. TNI-mut ilinniarnermut pilersaarut nutaalianngorsagaq 

 

Inassuteqaat: TNI-mut ilinniarnermut pilersaarut nutaalianngorsagaq akuerineqassaaq 

Bestyrelsen har ikke modtaget så meget, som forstanderne havde forventet at kunne 

fremlægge. De ansvarlige har haft en masse gode pædagogiske overvejelser, men de 

havde dog ikke forstået den samlede opgave helt, så de var ikke nået i mål. Der må derfor 

afsættes yderligere ressourcer til at få opgaven i mål. 

 

Forstanderne fremsender et oplæg til næste bestyrelsesmøde sammen med en vurdering 

af nødvendigheden af en egentlig revision af uddannelsen. 

 

Godkendes så langt som det er nu. 

Beslutninger på området tages på de kommende bestyrelsesmøder 

 

 b.  Beredskabsplan ifm. Covid-19 for CAK 

Ilanngussaq 6.b. Beredskabsplan for CAK 

 

Inassuteqaat: Beredskabsplan for Covid-19 for CAK godkendes 

HN: KAF-mit ikiorneqarnissaq ujartorneqarsimavoq, taakkuli aamma atuarfik assiglugu 

ajornartorsiuteqarput. 

SuC: Kingulleq annertungaatsiarsimavoq. Taamaattorli suli isumaqarpunga tamanna 

annertuallaarujussuartoq. Uannulli pingaarnerpaavoq atuarfiup ingerlarnga pitsaasumik 

ingerlassasoq. 

CLB: Aallaavittut ajornartoornermi upalungaarsimanermut politikimik peqartariaqarpoq 

ilanngullugulu qanoq periuseqarnissamut pilersaarummik peqartariaqarluni. 

Upalungaarsimanissamut pilersaarutinik aalajangersimasunik 

piareersimasuuteqartoqartariaqarpoq, matumani atuarfinnut aalajangersimasumik 

tunngassuteqartunik – pingaartumik suleqatigiit eqqarsaatigisassat arlaliutillugit. 

HS: Atuarfiit pineqartillugit annertoorujussuanngortarpoq. 

 

CAK-mut Covid-19 atatillugu upalungaarsimanissaput pilersaarut akuerineqarpoq. 

 

 c.  Ullormut oqaluuserisassat suliarineqarnerinut allannguutissatut siunnersuut 

 

Inassutigineqarpoq ullormut oqaluuserisassat tulleriissarneqarneri allanngortinneqassasut, 

matumani imm. 7 sulianut tunngasut imm. 5 nikisinneqarlutik kiisalu imm. 5 

ilisimatitsissutinut tunngasut imm. 7-tut nuunneqarlutik. 

 

Inassuteqaat: Allanguutitut siunnersuutigineqartut akuerineqassapput 

HJ: Suliassaqarfinnut immikkoortunullu pingaaruteqartunut piffissaqarnerunissamut 

tunngatillugu. Taamaasilluni imm. Salliunneqarneruniassammat. 

 

Allannguutissatut siunnersuut akuerineqarpoq. 

 

7. Immikkoortut suliassanut tunngasut 

 a. Suliniutit anguniagassanut tunngasut killiffii qaqilertorneqarnerilu 

 

Ilanngussaq 7.a.1. CAK 

Ilanngussaq 7.a.2. NiNuuk  

Ilanngussaq 7.a.3. Ataatsimut anguniagassanut atatillugu suliniutit takussutissiarineqarneri 

 

Inassuteqaat: Inassuteqaat akuerineqassaaq 

CAK-imut: 

HN: Ilanngussanik nassiussisimanngilanga, matumani fil eqqortoq 

pissarsiarisimannginnakku. Suliassaqarfiit pingasut toqqarneqarsimapput, taakkunani 

ussassaarinissaq siunertarineqarluni. 

1. GUX/HHX 

2. Takornarissanik angallassisutut ilinniarneq 

3. Ilinniarnertuunngorniarfik 

Ad. 1 1.g-mi ilinniartut amerlassusaat annertuumik qaffariarsimapput. Immaqa corona 

peqqutaalluni.  

KK: Kisianni HHX GUX-iminngaanniit ussassaarinikkut salliunneqartussaannginnami? 

HN: Pingaarnertut ilinniarnermi ingerlaqatigiinnikkut tamanna pisimavoq. 

 

Ad 2 Coronami pisoq peqqutaalluni aningaasaateqarfiit aalajangiisinnaasimanngillat. 

Naalakkersuisoqarfiup ataatsimeeqatiginerani tamanna maaji qaammat 

eqqartorneqarsimavoq, taamaakkaluartoq taassuma kingorna tusagaqarsimanngilagut. 

USA-mut atatillugu – matumani atuarfimmi maani suliniutit ingerlanneqartut 

tapersersorusuppaat. NGO-nit marlunnit attavigineqarsimavugut taakkualu suliniutimi 

aningaasaliissutigineqarnissaannut inassuteqaatinik nassiussisimapput. Taassumalli 

kingorna sukumiinerusumik tusagaqarsimanngilagut. 

SuC: HHX ussassaarutigineqarnera kiisalu HN-p oqaatigaa ilinniagaqarnikkut 

ingerlaqatigiinneq kisiartaalluni periarfissaasoq. 

HN: Pingaarnertut, aap. 

SuC: Nittartakkatigummi attaveqaqatigiiffiit atorlugit? 

HN: Tamanna allanneqarpoq. 

 

Ad 3 Aalajaallisaaneq aallunneqarpoq. Suliassaqarfimmi piap anguniagassanut sammiviit 

aalajangiiffigissanerai ajornartorsiutigivarput; Naalakkersuisoqarfik imaluunniit 

siulersuisut. 

DAJO: HHX ikinnerusut qinnuteqaateqarsimapput? 

HN: Naamik, amerlanerupput. Ukiuni arlalialunni maanna ilinniarnertuunngorniarfinnut 

qinnuteqartarnerit appariartorsimapput. Sammiviit arlallit neqoroorutiginissaat 

ernumassutaasimavoq, matumani atuarfiit akornanni akuleriinnik marloqiusanilluunniit 

ingerlatsisoqalersinnaaneranut aarlerinaateqartoqarsinnaanera tunngavigalugu. 

KK: Ilinniarnertuunngorniarfinni suut ussassaarutigineqarnissaat uagut 

aaliangertussaanngilagut? Tamanna ersarinnerusumik paasiniartariaqarparput. Siulersuisut 

tassunga piffissaajassallugit pisariaqanngilaq, matumani uagut 

aalajangiisussaatitaanngikkutta. 

Tamanna HN peqatigalugu suliarissavarput. 

 

NiNuuk-imut:  

CLB: Ingerlatsinissamut alloriarnissartaata ataatsimut ersarissumik 

takussutissiarisinnaanissaa aallaaviuvoq. Taakkunani sisamaapput: 

1. MerX 1+2  

2. BA 

3. Erhvervsakademi 

4. Nuuk-mi ilinniarfeqarfik 

 

Ad 1 Suliaq naammassineqarpoq 

 

Ad 2 Suliaq naammassineqarpoq. Nalilersuineq suliassaqarfimmi inissisimavoq. 

Pitsaassuseq eqqartussaavoq. 

 

Ad 3 EA/Greenland Businessschool pillugu suliaq ingerlaqqissaaq pitsaassutsimullu 

aqutsineq tamakkiisumik aallunneqassaluni. 

 

Ad 4 NiNuuk Illutassamut/ilinniarfeqarfimmut nutaamut aningaasaateqarfimmut 

qinnuteqaat. Tamanna september qaammat nassiunneqarnissaa naatsorsuutigineqarpoq. 

 

HJ: Ilinniartut tamanna qanoq malugivaat? 

CLB: Naammagisimaarinninneq ilinniakkamik annertuvoq kiisalu aamma assersuutigalugu 

MerX 1 imaluunniit ilinniarnermut sammiviit aalajangersimanerusut imminut tulluunnersut 

tulluutinnginnersulluunniit aamma paasineqarsinnaasarluni. Sanilliussinikkut kisitsisit suli 

pissarsiassaanngillat, matumani ilinniagaq nutaajummat. 

 

HS: Skema nalunaarsuinissamut atatillugu qaqilertorneqarnissaannut annertunerusumik 

misissuisoqartariaqanngilaq. 

 

Siulersuisut inassuteqaatit akueraat kiisalu aamma anguniagassanut atatillugu suliniutit 

killiffii aamma ilanngullugit akueralugit. Sammisat siulersuisut novemberimi 

ingerlatsinerini sukumiisumik killiffii qaqilertorneqaqqikkumaarput. 

 

 b. CAK-imi MTU-imut ETU-imullu suliniutaasussat 

 

Ilanngussaq 7.b.1. CAK-imi MTU-mut ETU-mullu suliniutaasussat 

Ilanngussaq 7.b.2. MTU CAK 

Ilanngussaq 7.b.3. ETU CAK 

 

Inassuteqaat: Ilisimatitsissut tusaatissatut tiguneqassaaq 

HN: Timitaliinikkut suliassaqarfiit pingaarnerusumik GUX-immikkoortortaqarfianut 

tunngapput. Illutami nutaami assersuutigalugu sermit illup sinaani 

ulorianarsinnaasorujussuit ipput. Tarnikkut suliffiup avatangiisissa inissisimaneri: Ilinniartut 

inaannut immikkoortortaqarfik, sulisut saqqumilaarnerit innuttaasut atugaat 

eqqarsaatigalugit ajornartorsiutinik atuisunik naapitaqarnerpaasarput. Pisortat nutaat 

taakkuninnga suliniuteqartussaapput maanna. GUX-immikkoortortaqarfia: Sulisut 

ilinniarluarsimapput, taamaakkaluartorli tunuliaqutaat assigiinngitsorujussuullutik. 

Qanippallaamik issiapput, tamannali ilinniarnertuunngorniarfinnut kissaatigineqarpoq. 

MTU: Maani ataatsimut isigalugu atuarfinnut allanut naleqqiullugu 

inissisimalluarnerujussuuvugut. GUX-imi immikkoortortaqarfiit akimorlugit 

suleqatigiissinnaanikkut unamminartorsiorpugut, taamattaarlumi aamma aqutsisunik 

aamma aqusisuaqqat akornanniittut suleqatiginiarnissaat ilanngullugu. Inerniliussat 

ataatsimiinnermi eqqartoreersimavagut. Immikkoortortaqarfinni aqutsisut maanna 

sulisuminnut inernerit saqqummiuttusanngussavaat sulisullu peqatigalugit 

periusissiortoqassalluni. Corona peqqutaalluni immikkoortortaqarfiit suleqatiginerisa 

pitsanngorsaaviginissaanut iliuuseqarnissatsinnut ajornartorsiorpugut.  

ETU: Akissutisinermi procenti appasissoq. Ilinniartut suliassat unamminartippaat. 

Naliginnaasumik agguaqatigiisillugu 1.g-mi atuartoq 7.klassit qaffasissusaattut 

inissisimavoq. Ilinniartut naammagisimaarinninnerisa pitsanngorsaaviginissaat ilinniartut 

illoqartinnissaatigut kiisalu aamma ilinniartut inaanni ilinniartitsisumik 

attavissaqartitsiniarnikkut sulissutigivarput. 

SuC: Immikkoortortaqarfiit akimt suleqatigiinneri; illoqarfeqatigiinnginnamik? 

HN: Taamakkaluarpoq, illutaali immikkoorput coronalu pillugu sapinngisamik 

immikkoorniarpugut. 

SuC: Unitsitsigallarneq pisoq kiisalu aamma kattunniannginneq peqqutigalugu, taava 

allatigut aqqutissarsiortoqartariaqarpoq. 

HN: Sulisut tunuliaqutaat assingiitsorujussuusut tunngavigalugit 

ajornakusoortorujussuuvoq, matumani suliatigut piorsarsimassutsikkullu ingerlaatsit 

assigiinnginnerujussui tunngavigalugit oqaasertaliinerillu naatsorsuutiginngisat 

anninneqartut aallaavigalugit. Pitsaanerungajapporluunniit avissaarteqqallugit.  

SuC: Ilinniartut piginnaasaat – 7. klassimiittut. Taanna paasisinnaavar. Kisianni ulluinnarni 

naammagisimaarinninnermut atatillugu ataqatigiinneq sumiippa. 

Utoqqatsissutissarsiutigiinnarnagu, qanoq iliuuseqarpisi? 

PR: Pilersaarutaavoq ilinniartut inaanni ilinniartitsisumik attaveqarfeqalersinnaaneq 

aallaavigalugu inersimasumik saaffissaqartitsisinnaalerneq. 

DAJO: Sulianut tunngatillugu ajornartorsiut aaqqiissuteqarfigisariaqarpoq. AU-mi 

kinguaattooruteqarput, tamannali aallaavigisariaqarparput imaluunniit kingunerluutissai 

naammagalugit suliassatullut tigullugit. 

HN: Ilinniartut tiimi 8-i taamaallaat tigumminngilagut tiiminili 24-ini. Ilinniartut illuat 

taakkununnga inersimasunik saaffissaqarsinnaanissamut periarfissiisussaavoq kiisalu 

aamma ilinniarnermi pissarsiaqaatigisinnaasaminnik. Soorlu ilinniarfinni najugarisamiillutik.  

HS: SuC isumaqatigilluinnarpara. Suliniutit aalajangersimasut amigaatigaakka uani. 

Ataatsimiinnissami tullermi tamanna eqqartornerussavarput. 

 

Ilisimatitsissut tusaatissatut tiguneqarpoq. 

 

 

 c. NiNuuk-imi MTU-mut ETU-imullu suliniutit 

 

Ilanngussaq 7.c.1. NiNuuk-imi MTU-mut ETU-imullu suliniutit 

Ilanngussaq 7.c.2. MTU NiNuuk 

Ilanngussaq 7.c.3. ETU NiNuuk 

 

Inassuteqaat: Ilisimatitsissut tusaatissatut tiguneqassaaq 

CLB-ip ilanngussaq suliniutissanut tunngasoq saqqummiuppaa. 

Illup iluani silaannaq misissuinerni tamani pingasuni sammineqarpoq (APV, MTU aamma 

ETU). 

 

APV-mut: Atuarfimmi pingaartumik illup iluani silaannaq ajornartorsiutigineqarsimavoq, 

salliutinneqartullu tullia aqutsisutut eqimattani naammagisimaarinninneq. 

Illup iluani silaannaq: Corona ilutigalugu atuarfik eqqiarneqangaatsiarpoq natillugu 

qillarissarneqarlutik. Silaannarissarfigut akulikittumik misissorneqartarsimanngillat. 

Uangalu sulininni tamanna pinikuusimanngilaq. Illorli nutaanngippoq, tamaammallu 

tamanna iluaqutaanaviarani. Iluarsartuussinermi silaannarissarfii ingerlaarfiisa DK-

meersunit alakkarneqarnissaat ilaareerpoq. Sulili taakku takkussimanngillat.  

Aqutsisut iluini tarnikkut avatangiiseqarneq: Ukiuni kingullerni aqutsisoqarfik annertuumik 

suliassatigut artukkerneqartarsimavoq tamannalu pillugu aamma siulittaasoqarfik suliat 

pillugit ilisimatinneqartarsimalluni. Suliat taakku maanna inissinneqarsimapput, 

taamaattumillu neriuppunga siumangaaq pitsanngoriartulerumaarpoq. ATA-mik 

piviusunngorsaaneq aammattaaq aqutsisut suliaannik kipiluttunarsiortitsisimavoq. 

Aqutsisut arlallit coachingimik ingerlatsisimapput ataasiakkaarlutillu ingerlavimminni 

ikiorneqarsimallutik. 

 

MTU: Suliniutigisassatut sammiviit aqutsisunit coronao nalaani aalluneqartussatut 

toqqarneqarsimapput. Maanna atuarfittut namminersornerusutut ingerlaveqarsimasumiit 

suleqatigiissut ingerlavilimmut ikaarsaariartuaarpugut. Taamaattumillu ingerlaasitsinni 

aamma ineriartorneq tulluussarnerlu ”allanguinermi” ilanngullugu ingerlanneqarsimalluni, 
taamattaaq ilanngullugu ATA-p atuusilersinneqarnerata kingorna aamma.  

Ilinniarnerup tungaatigut ineriartortitsineq aamma ingerlanneqassaaq. Piffiit 

aalajangersimasut kisiisa sammivigalugit ingerlatsineq aallunneqarsimavoq suliassallu 

sukumiisumik kisimik aamma tunaartarineqarsimallutik. Maanna allaffissornikkut suliassat 

allaffimmiunit isumaqineqartussanngorlugit inissitsiterivugut, ilinniartitsisut ilinniarnerup 

aallunneqarnissaanik aallartisaasussanngorlugit kiisalu aamma ilinniarnermi pisortat 

annerusumik allaffissornikkut suliat annertunerusut ingerlatissallutikkittaaq. Taassuma 

saniatiguttaaq suleriutsit assigiinngitsut pillugit ilusilersuinerit nutaat 

ineriartortinneqassapput, taamaasilluni periutsit assigiiaat atuarfimmi atorneqalissallutik, 

assersuutigalugu ilinniartitseriaatsimut pilersaarut assigiik ilinniakkanut tamanut atuuttoq. 

 

ETU: Corona peqqutaalluni sukumiisumik tamanna aallussinnaasimanngilarput, 

taamaakkaluartorli ilinniartut isumasioqatigiivisa siulittaasuat peqatigalugu annikitsumik 

oqaloqatigiissutit ingerlanneqarsimapput taakkualu aamma naatsumik ilinniartut 

isumasioqatigiivini oqallissimallutik. 

Pissarsiassaaneq: Akissuteqartoqarsimavoq ilinniartitsisut atuarfimmi pissarsiassaanerat 

killeqarsimasoq. Tamanna pitsannguiffiginiarlugu iliuuseqarnissamut ilinniartut 

isumasioqatigiivi periarfissanngorpat oqaloqatigissavagut, qanoq pitsaanerusumik 

iliuuseqarfigineqarsinnaanera pillugu, matumani ilinniartitsisunit ilinniarnermi 

kaammattorneqarnerunissaq anguniarlugu. 

Suliffimmik misiliinermi ilinniartitsisumik attaveqaqarfeqarneq: Tamanna TNI-imi 

amigaatigaarput, matumani Majoriamit tamanna akisussaaffigineqarmat. Naalisakkamik 

suliniummik ingerlatsisimavugut, matumani suleqatigiit pingasut oqaloqatigiinnerini 

ilinniartitsisoq peqataatinneqartarluni tamannali corona pimmat unissimavoq. 

Maluginiarneqarporli tamannarpiaq amigaatigineqarsimasoq. 

 

HJ: Suliniutigineqartut qanoq ilinniartunit ilinniartitsisuniillu malugineqarsinnaappat? 

CLB: Tamanna aatsaat misissuinerup tulliani iluamik paasisinnaassavarput. 

HS: Misissuinerup tulliani inernerit peqqaartinnagit missingersuusiorsinnaanngilagut. 

 

Ilisimatitsissut tusaatissatut tiguneqarpoq. 

 

 d. Nuummi Ilinniarfeqarfiup killiffia (Campus Nuuk) suliniut 

 

Suliniutit kingulliit kiisalu aamma piffissamut pilersaarusiaq. 

 

(Oqaatsitigut ilisimatitsissut) 

 

Inassuteqaat: Killiffik pillugu ilisimatitsissut tusaatissatut tiguneqassaaq 

Immikkoortoq imm. 7.a-mi saqqummiunneqarpoq 

 

Ilisimatitsissut tusaatissatut tiguneqarpoq. 

 

 e. Ilinniartut sinniisaat/ilinniartut sinniisaasa oqartussaaqataanerannut periuseq – atuarfiup 

tamanna qanoq kaammattuiffigisinnaavaa? 

 

Ilanngussaq 7.e.1. Oqallitsitsinermut saqqummiusaq CAK 

Ilanngussaq 7.e.2. Oqallitsitsinermut saqqummiusaq NiNuuk 

 

Inassuteqaat: Atuarfiup oqallitsitsinermut saqqummiussaata eqqartorneqarnissaa 

NiNuuk-imut: 

CLB: Saqqummiussaq ataatsimut isigalugu suliarineqarsimavoq ilinniartullu sinniisaanni 

attaveqarfigisassamit nutaamit suliarineqarsimalluni. Atuarimmut unammillernartut 

ilagaat ilinniakkat kittaartumik ilinniarfiit amerlasuut. Ilinniartut taakku suliffimmik 

misiliinerminni atuarfimmi inuunermi avasillivallaartarsimapput attaveqarnerlu aamma 

katanneqartarsimalluni. 

Ilinniartut sinniisaat qinerneqarsimasut aallaavittut ukiuni marlunni tassani issiasarput, 

taamaattorli ilinniakkaminnik naammassinninnissartit tikillugu tassani issiasinnaallutik. 

Unammillernartorli unaavoq ilinniartut sinniisaasa eqeersimaartut pilersinniarnissaat, 

matumani affai ukiup affaa atuarfimmiinneq ajornerat tunngavigalugu. 

 

HS: Matumani iliuuserisassarput saqqummiunneqartunut akuersaarnissaannginnerpa? 

KK: CAK-ip ilinniartut sinniisaannik peqalernissaa siunertaavoq? Atuarfiup ilinniartut 

sinniisaannik qinersisoqarnissaa suliassarivaa. Siulersuisunit ilinniartut aallartitaannik 

marlunnik peqataasoqarnissaa pitsaassaaq. 

CLB: Tamanna ilinniartitsisunut aamma ileqquliutsinniarsaraarput. Attaveqatigiiffissamik 

amigaateqarsimavugut ilinniartut sinniisaannit paasissutissanik aamma 

avitseqataaffiusinnaasumik. Maanna Teams ataatsimut atuutsinneqalerneranit 

periarfissaalerpoq. Ikiorneqanngikkunik unittuussaaq. 

Holdini tamani ilinniartut sinniisaannik qinersisoqartarnissaa atuarfittut 

isumagisassaraarput. 

DAJO: Ajunngilaq. Unammillernartoq ilinniartitsisuniippoq, matumani ataatsimiinnerit 

ilinniartitsinerit ingerlanerani pisarmata qinigaasimasullu peqannginnerat peqqutilimmik 

akuerineqartarluni. 

SuC: Tamanna kipiluttunarpaluppoq. Qanoq ilinniartut sinnisaaniinnissaq 

soqutiginarsarneqarsinnaava? Ilinniartut tusaaneqarnissaat peqataatinneqarnissaallu 

pingaaruteqarpoq. 

CLB: Tamanna ilinniartitsisuniittorujussuunikuuvoq ilinniartut aallartitaannut 

qinigassanngortitsinissamut kaammattuisarneq. 

 

Saqqummiussaq tusaatissatut tiguneqarput siulersuisullu atuarfinni aaqutsisuinut 

isummersoqatigiit pisariaqartitaannik eqqummaarinninnissamut kaammattuipput. 

8. Sanaartornerit aserfallatsaaliuinerillu 

 a. CAK-imi sanaartukkat aserfallatsaaliuinerillu 

 

CAK-imi sanaartukkat aserfallatsaaliuinerillu pillugit killiffiit naatsumik 

saqqummiunneqarnerat 

 

Ilanngussaq 8.a. CAK-imi sanaartukkat aserfallatsaaliuinerlu 

 

Inassuteqaat: Inassuteqaat akuerineqassaaq 

HN: Maanna aaqqissortitsinissamut pilersaarusiap suliarineqarnissaa utaqqivarput. 

Elektroniskimik ataatsimut pilersaarut utaqqivarput, taamaasilluni assigiinngitsut 

mailiinnartigut arlalinni inissisimannginniassammata. 

 

Akuerineqarpoq. 

 

 b. NiNuuk-imi sanaartukkat aserfallatsaaliuinerlu. 

 

NiNuuk-imi sanaartukkat aserfallatsaaliuinerlu pillugit naatsumik saqqummiussineq 

 

Ilanngussaq 8.a. NiNuuk-imi sanaartukkat aserfallatsaaliuinerlu 

 

Inassuteqaat: Inassuteqaat akuerineqassaaq 

CLB: Maanna illu aappaluttoq allanngortiterneqarpoq. Init torersarlugit imaarlugillu 

sivittajaamik ingerlanneqarsimavoq – kikkullu aamma akiliissanersut aalajangiiniarneq 

ingerlanneqarsimalluni. Allanngortiterinerit maanna ingerlanneqaleruttorput. 

Allanngortiterinerit kittaartumik inissitsitersimavagut. Fase 1 oktoberimi piarissaaq – init 

ilinniartitsiffiusussat marluk. Juullertinnagu kiisalu 1 millio kr. iluani init 

ilinniartitsiffiusussat sisamat naammassineqarnissaat iluatsissinnaarpasippoq. 

 

Fase 4 tassaassaaq oliefyr avasittumik kiassarneqarnermut taarserneqarnissaa. Tamanna 

600.000 1 million kr. akornanni akeqassaaq. Eqqarsaatersuutit aningaasaateqarfinnit 

aningaasaliiffigineqartumik nutaamik illuliamik sanatitsinissamut periarfissamut 

sammipput, tamannalu siulersuisunut kingullertut saqqummiunneqarumaarpoq. 

 

Akuerineqarpoq. 

 

9. Siulersuisut ataatsimiinnissaasa tulliup sinaakkusersornera (ulluliussat ukiumullu pilersaarutit) 

 a. Siulersuisunut ulluliussat 23. – 25. november 2020 Nuummi, kiisalu aamma pisarneq 

malillugu ataatsimiinnissat sisamaat siulersuisunut ulluliussani ingerlanneqassaaq 

 

Inassuteqaat: Ilisimatitsissut tusaatissatut tiguneqassaaq 

Siulersuisunut ulluliussat attatiinnarneqassapput. 

 

Ilisimatitsissut tusaatissatut tiguneqarpoq. 

 

 b. 2019-20-mut Ukiumut pilersaarutit kiisalu aamma suliassat tulleriissarneri 

 

Inassuteqaat: Piffissat sinneranut suliniutit nalimmassarneqarsinnaapput 

CLB: Ukiumut pilersaarut ukiumi atuuttumoorpoq. 

Takussutissiaq ataavartumik nutarterneqarsimavoq. Imm. 1) kiffartuussinermi ikiorti HN-

imut unitsikkallarneqarsimavoq.  

2) HH imarsiornermut tunngasortaa aamma unitsikkallarneqarsimavoq, matumani 

atorfissaqartitat amigaatigineqarneri peqqutaallutik. 3) Perorsaanermut ilinniakkanut 

sammisat, højskoleit, allallu aamma uani ilanngunneqarput. 

 

Immikkoortut arlallit taakku siulersuisut ulluini sammineqassapput. 

 

Ingen tilretning blev foretaget, men afventer til bestyrelsesdagene. 

 

10. Sammisat 

 a. Soqanngilaq 

Immikkoortumut soqanngilaq. 

11. Siulersuisut aalajangiiffigisaat attaveqatigiinnermi 

 HN Naalakkersuisoqarfimmut qarasaasianik angallattakkanik atuartunut atukkiussisinnaaneq 

pillugu allagaqassaaq. 

12. Allat.  

 Saqqummiunneqarpoq siulersuisuni ilaasortat arlaannaalluunniit peqataanngikkaangat 

suleqatigiinnerup pitsaasut anguneqarnissaa kipiluttunarsiutigineqartartoq, ornigullunil 

imaluunniit onlinekkut. 

Siunissami peqataasinnaaneq pillugu siulittaasut siulersuisunut ilaasortaq attaviginiarpaa. 

 

 


